
Салым түләүчеләрнең аерым категорияләре өчен оешмалар
 табышына салым буенча салым ставкасын билгеләү турында


ТАТАРСТАН РЕСПУБЛИКАСЫ ЗАКОНЫ


Татарстан Республикасы 
Дәүләт Советы тарафыннан
2008 елның 10 июлендә
кабул ителде

 (2009 елның 17 июнендәге 17-ТРЗ номерлы,  2011 елның 8 маендагы 
14-ТРЗ номерлы, 2011 елның 10 ноябрендәге 79-ТРЗ номерлы, 2012 елның 
29 ноябрендәге 79-ТРЗ номерлы, 2013 елның 8 октябрендәге 72-ТРЗ номерлы,  
2019 елның 1 мартындагы 17-ТРЗ номерлы, 2020 елның 7 мартындагы 
7-ТРЗ номерлы, 2022 елның  29 сентябрендәге 57-ТРЗ номерлы  Татарстан Республикасы законнары редакциясендә)

1 статья. 

Татарстан Республикасы  бюджетына күчерелергә тиешле оешмалар  табышына салым ставкасын  түбәндәгеләр өчен 13,5 процентка кадәр киметергә:
 1) «Татарстан Республикасында инвестиция эшчәнлеге турында» 1998 елның  25 ноябрендәге 1872 номерлы Татарстан Республикасы Законы нигезендә инвестиция проектларын гамәлгә ашыру максатында әлеге Закон үз көченә кергәннән соң төзелгән һәм инвестиция проектларын гамәлгә ашыруга бәйле булмаган башка эшчәнлекне гамәлгә ашырмый торган инвестиция эшчәнлеге субъектлары өчен, шулай ук әлеге Закон үз көченә кергәнче күрсәтелгән Закон тәртибендә һәм нигезендә инвестиция проектларын гамәлгә ашыру турында шартнамәләр төзегән инвестиция эшчәнлеге субъектлары өчен.
Инвестиция проектын гамәлгә ашыру турындагы шартнамәнең гамәлдә булу чорында инвестиция эшчәнлеге субъекты әлеге пунктта каралган салым ставкасын салым чоры йомгаклары буенча түбәндәге шартларны үтәгәндә кулланырга хокуклы:
бизнес-планда каралган шартлар үтәлү;
хисап елында Татарстан Республикасының берләштерелгән бюджетына оешмалар табышына салымның, физик затлар кеременә салымның, оешмалар мөлкәтенә салымның, транспорт салымының, җир салымының кушма суммалары һәм тиешле пенялар һәм штрафлар суммалары (салымнар буенча недоимка, пенялар һәм штрафлар буенча бурычлар суммаларының һәм оешмалар табышына салым һәм оешмалар мөлкәтенә салым өлешендә артык түләнгән яисә артык түләтелгән салымнар (пенялар, штрафлар) суммаларының үзгәрешләре йогынтысын исәпкә алмыйча) хисап елына кадәрге өч ел өчен булып (яисә, инвестиция эшчәнлеге субъекты төзелгән вакытны исәпкә алып һәм әлеге пунктның алтынчы абзацын исәпкә алып, хисап елына кадәрге башка чор өчен, ләкин ике елдан күбрәк түгел), тиешле тармак буенча тулаем Россия Федерациясендә Россия Федерациясе субъектларының берләштерелгән бюджетларына салымнардан кергән акчалар суммасы үзгәрү күрсәткеченә, ул салымнар һәм җыемнар өлкәсендә контроль һәм күзәтчелек буенча вәкаләтле федераль башкарма хакимият органы тарафыннан раслана торган форма буенча тапшырыла торган тиешле ел өчен икътисадый эшчәнлекнең төп төрләре буенча Россия Федерациясе бюджет системасына салымнар, җыемнар һәм иминият кертемнәре исәпләп бирелү һәм түләнү турындагы хисап белешмәләренә нигезләнеп билгеләнә, һәр ел йомгаклары буенча индексацияләнгән тиешле салымнарның (пеняларның, штрафларның) (салым ташламаларыннан файдалану өлешендә чагыштырма шартларда) инвестиция эшчәнлеге субъекты тарафыннан чынбарлыкта түләнгән суммаларының уртача арифметик күрсәткеченнән ким булмаган күләмдә түләнү;
Татарстан Республикасы финанс органына инвестиция эшчәнлеге субъектына исәпләп бирелгән һәм аның тарафыннан түләнгән салымнар суммалары, салымнар буенча недоимка, пенялар һәм штрафлар буенча бурычлар суммалары һәм артык түләнгән яисә артык түләтелгән салымнар (пенялар, штрафлар) суммалары, бирелгән салым ташламаларының ташламалар киселешендәге суммалары турында белешмәләрне салым органы тарафыннан бирүгә ризалык бирелгән булу. 
Яңа төзелгән инвестиция эшчәнлеге субъекты салым ставкасын оешмалар табышына салым буенча беренче салым чоры йомгаклары буенча, шушы пунктның дүртенче абзацында билгеләнгән шартны үтәмичә, әлеге пункт нигезендә кулланырга хокуклы. 
Салым ставкасын әлеге пункт нигезендә куллану хокукы инвестиция проектын гамәлгә ашыру турында шартнамә төзелгән хисап чорыннан соң килүче оешмалар табышына салым буенча хисап чорыннан башлап барлыкка килә.
Салым ставкасын әлеге пункт нигезендә куллануның шушы пунктның дүртенче абзацында билгеләнгән шартының инвестиция эшчәнлеге субъекты тарафыннан үтәлүен бәяләү тәртибе һәм методикасы Татарстан Республикасы Министрлар Кабинеты тарафыннан раслана. Мондый тәртиптә тиешле тармак буенча тулаем Россия Федерациясендә Россия Федерациясе субъектларының берләштерелгән бюджетларына салымнардан кергән акчалар суммасы үзгәрү күрсәткечен исәпләп чыгару методикасы булырга тиеш;
(1 пункт 2020 елның 7 мартындагы 7-ТРЗ номерлы Татарстан Республикасы Законы редакциясендә)
2) көчен югалтты. – 2011 елның 10 ноябрендәге 79-ТРЗ номерлы Татарстан Республикасы Законы.
3) тиешле хисап (салым) чорында табышының 70 процентыннан ким булмаган өлешен эшкәртүче производстволар, фәнни тикшеренүләр, тәҗрибә-конструкторлык эшләнмәләре өлкәсендәге эшчәнлекне гамәлгә ашырудан кергән табыш тәшкил иткән һәм табышының 50 процентыннан ким булмаган өлешен Россия Федерциясе оборонасын һәм иминлеген тәэмин итү максатларында федераль ихтыяҗлар өчен дәүләт оборона заказын башкару буенча эшчәнлекне гамәлгә ашырудан һәм (яисә) дәүләт оборона заказын тәэмин итү эшләрен башкарудан кергән табыш тәшкил иткән оешмалар өчен. (3 пункт 2009 елның 17 июнендәге 17-ТРЗ номерлы Татарстан Республикасы Законы белән кертелде; 2012 елның 29 ноябрендәге 
79-ТРЗ номерлы, 2013 елның 8 октябрендәге 72-ТРЗ номерлы Татарстан Республикасы законнары редакциясендә)
4) 2011 елның 1 гыйнварыннан 2013 елның 1 июленә кадәр эксплуатациягә кертелгән, техник документация нигезендә машина урыны саны кимендә 150 берәмлек булган автомототранспорт чараларын куеп торуның күпкатлы һәм җир асты урыннарында (парковкаларда) автомототранспорт чараларын куеп тору урыннары (парковкалар) хезмәте күрсәтүләрдән керем тиешле хисап (салым) чорына керемнең 100 процентын тәшкил иткән оешмалар өчен. (4 пункт 2011 елның 8 маендагы 14-ТРЗ номерлы Татарстан Республикасы Законы белән кертелде)


2 статья. (статья 2011 елның 8 маендагы 14-ТРЗ номерлы Татарстан Республикасы Законы редакциясендә)

1. Әлеге Законның 1 статьясындагы 4 пункты нигезләмәсе 2011 елның 
1 гыйнварыннан барлыкка килгән хокук мөнәсәбәтләренә кагыла. (1 өлеш 2013 елның 8 октябрендәге 72-ТРЗ номерлы, 2019 елның 1 мартындагы 17-ТРЗ номерлы Татарстан Республикасы законнары редакциясендә)
2. Әлеге Законның 1 статьясындагы 3 пункты нигезләмәсе 2014 елның 
1 гыйнварыннан үз көчен югалта. (2 өлеш 2013 елның 8 октябрендәге 72-ТРЗ номерлы Татарстан Республикасы Законы белән кертелде)
3. Оешмалар табышына салым буенча әлеге Законның 1 статьясында билгеләнгән киметелгән салым ставкалары  салым түләүчеләр тарафыннан әлеге салым ставкаларының гамәлдә булу срогы тәмамланганчы кулланылырга тиеш, әмма 2024 елның 1 гыйнварыннан да соңрак түгел. (3 өлеш 2019 елның
1 мартындагы 17-ТРЗ номерлы Татарстан Республикасы Законы белән кертелде; 2022 елның 29 сентябрендәге 57-ТРЗ номерлы Татарстан Республикасы Законы редакциясендә))


Татарстан Республикасы 
Президенты                                                                                        М.Ш. Шәймиев                                                 


Казан, Кремль
2008 елның 2 августы
№ 53-ТРЗ


